
    Naxçıvan Muxtar
Respublikasında hava
nəqliyyatının müasir tə-
ləblər səviyyəsində qu-
rulması diqqətdə sax-
lanılır. Aparılan qu -
ruculuq işləri Naxçıvan
Beynəlxalq Hava Li-
manını da əhatə etmiş, infrastruktur
tamamilə müasirləşdirilmişdir. Bu
gün muxtar respublikada yerli hava
xətləri ilə yanaşı, beynəlxalq uçuş-
lar da həyata keçirilir. Hava limanı
üçün ikinci uçuş-enmə zolağının
inşası mövcud imkanları daha da
artıracaqdır.
    Beynəlxalq Mülki Aviasiya Təş-
kilatının qəbul etdiyi qərara əsasən
avqustun 15-dən etibarən Naxçıvan
Muxtar Respublikasının Türkiyə
üzərindən birbaşa hava dəhlizi açıl-
mışdır. Yeni hava dəhlizinin açılması
muxtar respublika üçün bir çox cə-
hətdən əhəmiyyətlidir. İlk növbədə,
Naxçıvan Muxtar Respublikasının

bu hava dəhlizi vasitəsilə Türkiyə
üzərindən beynəlxalq dəhlizlərə çı-
xışı təmin ediləcəkdir. Digər bir tə-
rəfdən isə beynəlxalq reyslər həyata
keçirilərkən vaxta və yanacağa qə-
naət olunacaqdır. Bütün bunlarla
yanaşı, Türkiyə üzərindən yeni hava
dəhlizinin açılması gələcəkdə yeni
beynəlxalq reyslərin açılmasına və
Naxçıvan Muxtar Respublikasının
turizm imkanlarının daha da geniş-
lənməsinə töhfə verəcəkdir. 
    Artıq Türkiyədən Naxçıvana
uçuşlar yeni hava dəhlizi vasitəsilə
həyata keçirilir. 

Naxçıvan Beynəlxalq Hava 
Limanının mətbuat xidməti

Türkiyə üzərindən yeni hava dəhlizi açılıb

    Naxçıvan Muxtar Respublikası
Antiinhisar və İstehlak Bazarına
Nəzarət Dövlət Agentliyi 2019-cu
ilin iyul ayında yerli məhsulların
daxili və xarici bazarlarda rəqabətə -
davamlı olması üçün keyfiyyət
standartlarına əməl edilməsinə nə-
zarət işini, o cümlədən təsərrüfat
subyektlərinin istehsal-xidmət şə-
raitinin və məhsul göstəricilərinin
standartların tələblərinə uyğunlu-
ğunu diqqətdə saxlamış, məhsul
nümunələrinin 207, qida məhsul-
larının 181 halda keyfiyyət gös -
təricilərinin yoxlanılması təmin
 olunmuşdur. 
    Yerli istehsal məhsullarının key-
fiyyətinin qorunması məqsədilə 83
qida istehsalı müəssisəsində, 74
ictimai iaşə və xidmət sahəsində,
50 bərbərxana və 36 gözəllik sa-
lonunda maarifləndirmə xarakterli
baxış və monitorinqlər aparılmış,
aşkar olunmuş çatışmazlıqların ara-
dan qaldırılması təmin edilmişdir.
Məhsulların sertifikatlaşdırılmasına
dair elektron xidmət vasitəsilə daxil
olmuş 15 müraciət operativ icra

olunmuşdur.
Meyvə-tərəvəz və onlardan hazır -

lanmış məhsulların keyfiyyətinin
nəzarətdə saxlanılması işi çərçivə-
sində məhsulların 25 halda keyfiyyət
göstəriciləri yoxlanıldıqdan sonra
sertifikatlaşdırılmış, 3 anbardan,
4 satış obyektindən və 21 bostandan
götürülmüş məhsulların 28 halda
laboratoriya analizləri aparılaraq
keyfiyyət göstəricilərinin standart-
ların tələblərinə uyğun olduğu müəy-
yən edilmişdir. Uşaq bağçalarının,
məktəblərin, xəstəxanaların və digər
təhsil və səhiyyə müəssisələrinin
yerli məhsullarla təmin edilməsi
və alınan qida məhsullarının key-
fiyyətinin müntəzəm nəzarətdə sax-
lanılması istiqamətində 18 bufet
və yeməkxanada monitorinqlər və
yerli məhsullarla təminatın üstün-
lüyü barədə maarifləndirici tədbirlər
aparılmışdır.
    Muxtar respublikada istehsal edi-
lən arıçılıq məhsullarının, arıçılıq
təsərrüfatlarında istifadə olunan
avadanlıqların sertifikatlaşdırılması
tədbirinin icrası istiqamətində bal

məhsullarının 4 halda laboratoriya
analizləri aparılaraq saxarozanın
həddinə dair məlumatlar təsərrü-
fatlara çatdırılmışdır.
    Naxçıvan Muxtar Respublikası
Ali Məclisi Sədrinin 2019-cu il
18 yanvar tarixli Sərəncamı ilə
təsdiq edilmiş “Naxçıvan Muxtar
Respublikasında ailə təsərrüfatlarının
inkişafı ilə bağlı Tədbirlər Planı”
üzrə “Naxçıvan qovurması”nın is-
tehsalının genişləndirilməsi, kiçik-
həcmli taralarda qablaşdırılması və
ixracının dəstəklənməsi, meyvə və
tərəvəzlərin, bostan məhsullarının
qurudulması, qablaşdırılması, eti-
ketlənməsi tədbirlərinin icrası çər-
çivəsində 2 ailə təsərrüfatına məh-
sulların etiketlərinin hazırlanmasında
müvafiq köməklik göstərilmişdir.
Ailə təsərrüfatı məhsullarının key-
fiyyətinə nəzarət aparılması üçün
məhsullardan 51 halda nümunələr
götürülərək laboratoriyaya təqdim
olunmuş, sınaq nəticələrinin stan-
dartların tələblərinə uyğun olduğu
müəyyən edilmişdir. 
    Fövqəladə Hallar Nazirliyinin
və Dövlət Gömrük Komitəsinin nü-
mayəndələri ilə birgə muxtar res-
publikada fəaliyyət göstərən 15 tə-
sərrüfat subyektində müşahidə xa-
rakterli təkrar monitorinqlər apa-
rılmış, 12 məişət qaz cihazına baxış
keçirilmiş, təhlükəsizliyi təmin olun-
mayan qaz cihazlarının idxalına və
satışına icazə verilməmişdir. 
       Naxçıvan Muxtar Respublikası

Antiinhisar və İstehlak Bazarına
Nəzarət Dövlət Agentliyi

Keyfiyyətə nəzarət olunur

    Muxtar respublikada yeni texnologiyaların tətbiqi və əhaliyə keyfiyyətli
poçt, rabitə, internet və teleradio xidmətlərinin göstərilməsi 2019-cu
ilin iyul ayında da davam etdirilmişdir.

    Ordubad rayonu, Nüsnüs kənd Avtomat Telefon Stansiyasına 32
portluq Huawei MA5616 internet modulu əlavə edilmişdir. Naxçıvan

şəhəri mikrorayon ərazisində
yerləşən Avtomat Telefon Stan-
siyasına 5 ədəd 48 portluq in-
ternet modulu əlavə olunmuşdur.
Bundan əlavə, Kəngərli rayon
Şahtaxtı Avtomat Telefon Stan-
siyasına konvertor qoyularaq
şəbəkənin sürəti 100 MB/s-dən
1GB-ə çevrilmişdir. 

    Naxçıvan şəhəri, Əliabad qəsəbəsi, Şərur rayon Aralıq, Dəmirçi və
Düdəngə Telefon stansiyalarının hər birinə portların artırılması üçün
48 portluq DSLAM avadanlığı quraşdırılaraq asinxron rəqəmsal
istifadəçi internet portlarının sayı artırılmışdır. Nömrə tutumlarının
artırılması nəticəsində hesabat ayında 184 yeni telefon nömrəsi
istismara verilmişdir. 
    Muxtar respublika ərazisində yeni tikilən kənd mərkəzlərinə, təhsil
müəssisələrinə, dövlət təşkilatlarına fiber-optik xətlər çəkilir. İyul ayında
muxtar respublika ərazisində, ümumilikdə, 8207 metr fiber-optik kabel
xətti çəkilmiş, genişzolaqlı ADSL texnologiyası vasitəsilə 707 yeni
abunəçi internetlə təmin olunmuşdur. Bu da muxtar respublikada rabitə
əlaqələrinin tam kəsintisiz həyata keçirilməsində, elektron hökumət,
geniş zolaqlı internet, 4-cü nəsil xidmətlərin və digər informasiya-
 kommunikasiya texnologiyaları layihələrinin icrasında əvəzsiz rola
malikdir. Naxçıvan Muxtar Respublikasının “Elektron hökumət” portalında
yenilənmə işləri və real vaxt rejimində poçt məntəqələrində kommunal
xərclərin yığılması davam etdirilmişdir.

Naxçıvan Muxtar Respublikası Rabitə və Yeni Texnologiyalar 
Nazirliyinin mətbuat xidməti

İyul ayında 707 abunəçi internetlə 
təmin edilib

    Naxçıvan Muxtar Respublikası
Nazirlər Kabinetində avqust ayının
ilk 15 günü ərzində bir sıra qərarlar
qəbul edilmişdir. Belə ki, 2019-cu
il 1 avqust tarixli 105 nömrəli Qərarı
ilə “Naxçıvan Muxtar Respublika-
sında işaxtaran və işsiz şəxslərin
peşə hazırlığının təşkili Qaydası”
təsdiq edilmişdir. Bu qaydaya əsasən
peşə hazırlığı üzrə təşkil edilən
kurslarda təhsil müddəti 3 (üç) aya
qədərdir. Eləcə də peşə hazırlığının
təşkili zamanı üç ildən artıq işlə-
məyənlər, peşəsi (ixtisası) olma-
yanlar üstün hüquqa malikdirlər.
    Həmçinin “Naxçıvan Muxtar
Respublikasında fəaliyyət göstərən
ali təhsil müəssisələrinin hazırlıq
qruplarında tədrisin təşkili Qay-
dası” təsdiq edilmişdir. Qaydaya
uyğun olaraq ali təhsil müəssisələri
və ixtisaslar üzrə bakalavriat sə-
viyyəsində birillik ödənişli hazırlıq
qrupları təşkil olunur. Hazırlıq
qruplarında təhsil əyani formada
həyata keçirilir. Nazirlər Kabine-
tinin müəyyən etdiyi ali təhsil

müəssisələri və ixtisaslar üzrə ba-
kalavriat səviyyəsində hazırlıq
qruplarının yerləri elan edilir və
ali təhsil müəssisələrinə qəbul ol-
mayan abituriyentlər imtahan ver-
dikləri ixtisas qruplarına aid ixti-
saslar üzrə seçim edir və həmin
yerlərə qanunvericiliklə müəyyən
edilmiş qaydada müsabiqə yolu
ilə yerləşdirmə aparılır. Hazırlıq
qruplarında tədrisin sonunda  Döv-
lət İmtahan Mərkəzi tərəfindən
qəbul imtahanlarına uyğun olaraq
buraxılış imtahanları keçirilir və
nəticədə, müvəffəqiyyət qazanan
tələbələr ali təhsil müəssisələrinin
birinci kursuna qəbul olunurlar. 
    Bundan başqa, “Naxçıvan Muxtar
Respublikasında sosial müavinətlərin,
təqaüdlərin və kompensasiyaların
təyin olunması üçün təqdim edilən
sənədlərin rəsmiləşdirilməsi, baxıl-
ması və saxlanılması Qaydaları”nın
təsdiq edilməsi haqqında” Naxçıvan
Muxtar Respublikası Nazirlər Ka-
binetinin 2015-ci il 2 noyabr tarixli
73 nömrəli Qərarında və 2019-cu il

5 avqust 109 nömrəli Qərarı ilə Nax-
çıvan Muxtar Respublikası Nazirlər
Kabinetinin 2019-cu il 3 iyun tarixli
70 nömrəli Qərarı ilə təsdiq edilmiş
“Əlavə təhsilin məzmunu, təşkili və
əlavə təhsilin hər hansı istiqaməti
üzrə təhsil almış şəxslərə müvafiq
sənədin verilməsi Qaydası”nda da
dəyişikliklər edilmişdir.
    Eyni zamanda “Əcnəbilərin Nax-
çıvan Muxtar Respublikası ərazi-
sində haqqı ödənilən əmək fəaliy-
yətini həyata keçirmələri üçün fərdi
icazələrin alınmasına və onların
müddətinin uzadılmasına görə ödə-
nilən dövlət rüsumunun məbləğinin
təsdiq edilməsi haqqında” Naxçıvan
Muxtar Respublikası Nazirlər Ka-
binetinin 2010-cu il 30 sentyabr ta-
rixli 85 nömrəli Qərarında da dəyi-
şiklik edilmişdir.  
    Qəbul olunan normativ-hüquqi
aktların tam mətni ilə Naxçıvan
Muxtar Respublikasının Hüquqi
Aktların Dövlət Reyestrində
(www.huquqiaktlar. nakhchivan.az)
tanış olmaq mümkündür.

Naxçıvan Muxtar Respublikası Nazirlər 
Kabinetinin mətbuat xidmətinin məlumatı

Øß ÃÐ
Doğma, canım-varlığım qədər
sevdiyim Azərbaycanım

16 avqust 2019-cu il, cümə   

    Naxçıvan Muxtar Respublika-
sında miqrasiya proseslərinə dövlət
nəzarətinin gücləndirilməsi, qa-
nunsuz miqrasiyanın qarşısının
alınması məqsədilə Dövlət Miq-
rasiya Xidməti tərəfindən həyata
keçirilən tədbirlər iyul ayında da
davam etdirilmişdir. Xidmət tərə-
findən muxtar respublika ərazisində
qanunsuz yaşayan və qeydiyyatsız
olan, habelə qanunsuz əmək fəa-
liyyəti ilə məşğul olan 14 əcnəbi
aşkarlanaraq Azərbaycan Respub-
likasının qanunvericiliyinə uyğun
olaraq barələrində müvafiq təd-
birlər görülmüşdür.
    Ötən ay Dövlət Miqrasiya Xid-
mətinə, ümumilikdə, 1681 müraciət
daxil olmuşdur ki, onlardan 596-sı
elektron xidmətlər portalı və elek-
tron poçt üzərindən qəbul edil-
mişdir. Müraciətlərin 175-i əcnə-

bilərə Azərbaycan Respublikasında
müvəqqəti və daimi yaşamaq,
əmək fəaliyyəti ilə məşğul olmaq
üçün iş icazələrinin verilməsi,
eləcə də Azərbaycan Respublika-
sının vətəndaşlığına mənsubiyyətin
müəyyənləşdirilməsi ilə bağlı ol-
muşdur. Müraciətlərin hər biri ayrı-
ayrılıqda Azərbaycan Respublikası
qanunvericiliyinin tələblərinə əsa-
sən araşdırılmış, müvafiq qərarlar
qəbul edilmişdir.
    İyul ayında olduğu yer üzrə qey-
diyyatla bağlı 1506 müraciət qeydə
alınaraq icrası təmin olunmuşdur
ki, həmin müraciətlərdən 571-i elek-
tron xidmətlər portalı və elektron
poçt üzərindən qəbul edilmiş, maa-
rifləndirmə tədbirləri aparılmışdır.

Naxçıvan Muxtar Respublikası
Dövlət Miqrasiya Xidmətinin 

mətbuat xidməti

Ötən ay 596 elektron müraciət 
qeydə alınıb

    Muxtar respublikada əhalinin,
xüsusilə də gənc ailələrin mənzil-
məişət şəraitinin yaxşılaşdırılması
istiqamətində həyata keçirilən təd-
birlər davam etdirilir. Bu tədbirlərin
davamı olaraq Ordubad və Şahbuz
şəhərlərində yeni yaşayış binaları
inşa edilir.
    Ordubad şəhərində tikilən zirzəmi
ilə birlikdə 8 mərtəbəli yaşayış binası
28 mənzildən ibarət olacaq. Hazırda
binada beton, hörgü və digər inşaat
işləri aparılır. Binanın zirzəmisində
xidmət sahələri də yaradılacaq, bər-
bərxana, qadın gözəllik salonu, dərzi,
ərzaq və sənaye malları mağazaları

istifadəyə veriləcək. Binanın ətra-
fında abadlıq işləri görülür.
    Şahbuz şəhərində inşa edilən
zirzəmi ilə birlikdə 6 mərtəbədən,
40 mənzildən ibarət olacaq yaşayış
binasında isə əsas tikinti işləri ye-
kunlaşdırılıb. Mənzillərdən 20-si
üçotaqlı, 20-si isə ikiotaqlıdır. Üç -
otaqlı mənzillərin ümumi sahəsi
90 və 83, ikiotaqlı mənzillərin ümu-
mi sahəsi isə  63 və 70 kvadratmetr
olacaq. Binanın zirzəmisində xidmət
mərkəzi, bərbərxana, qadın gözəllik
salonu, dərzi, ərzaq və təsərrüfat
malları mağazaları  yerləşəcək.  

Xəbərlər şöbəsi

Yeni yaşayış binaları tikilir 

    İlk üz tutduğumuz ünvan Biçə-
nək kəndi oldu. Məqsədimiz kənd
sakini, ötənilki “Ailə təsərrüfatı
məhsulları” festivalının qalibi Abbas
Hacıyevin təsərrüfatı ilə yaxından
tanış olmaq idi. Yaşı 50-ni yenicə
adlamış bu zəhmətkeş insan məni
yaşadığı evin qarşısında qonaqpər-
vərliklə qarşılayır. Görüşüb hal-
əhval tutduqdan sonra həyətə daxil
oluruq. Abbas kişi əli ilə uca dağları,
yamacları göstərərək deyir ki, uşaq-
lıq çağlarım oralarda keçib, hər
addımına yaxşı bələdəm. O illərdə
ata-anamla cana məlhəm, dərdə
dava otlardan toplamaq üçün həmin
dağlara, təpələrə az yollanmamışam.
Artıq uzun illərdir, bu işlə məşğul
olduğum üçün şəfalı bitkiləri yaxşı
tanıyır, yığıb-qurutma, saxlama və
istifadə qaydalarını gözəl bilirəm.
Hər il torpaq oyanan dövrdən baş-
layaraq tez-tez ailə üzvlərimlə birgə
həmin yerlərə üz tuturam. Yığdı-
ğımız bitkiləri günün altına sərir,
tez-tez çeviririk ki, hər tərəfi qu-
rusun. Onu da deyim ki, faydalı
otları səhərin erkən saatlarında yığ-
maq məsləhət deyil. Bunun üçün
şeh qalxmağını gözləməlisən. Səhər
saat 11-dən sonra yığılan bitkilər
qaralmır, iyini və tərkibini də olduğu
kimi saxlayır. 
    Təsərrüfat adamı səliqəli şəkildə
torbalara yığdığı qurudulmuş bitkilər
ilə məni yaxından tanış edir. Hər
birini ayrı-ayrı göstərərək deyir ki,
solmazçiçək,  kəklikotu, qantəpər,
dazıotu, əvəlik, zirinc və digər şəfalı
bitkiləri ötən ilin may, iyun aylarında
toplayıb qurutmuşam. Bu nemətləri
ara-sıra yol kənarlarına çıxarıram,
xüsusilə bölgəmizə üz tutan turistlər
həmin bitkilərə böyük maraqla ya-
naşır, alıb öz qohum-əqrəbalarına
pay da aparırlar. Şəfalı bitkiləri qu-
rutmaqla yanaşı, turşu və kompot-
larını da hazırlayırıq. İstehsal etdi-
yimiz məhsulları həftə sonları Nax-
çıvan şəhərində keçirilən kənd tə-

sərrüfatı məhsullarının satış yar-
markalarına çıxarıram. Yarmarkada
alıcı bolluğu səbəbindən qazancım
da ürəkaçan olur. Gördüyün bu ot-
ların hər birinin faydalı xüsusiy-

yətləri barədə kəndin yaşlı insan-
larından öyrəndiklərimi alıcılara da
izah edirəm. Məsələn, həmərsin
böyrək iltihabını, qantəpər, əvəlik
isə soyuqdəyməni aradan götürür.
Yemişan çiçəyi qan-damar sistemi
xəstəlikləri, gülxətmi bronxial-astma
və öskürək üçün faydalıdır. Çoban-
yastığı iltihabın qarşısını alır,
solmaz çiçəkdən öd və mədə-bağır-

saq xəstəliklərinin müalicəsində is-
tifadə olunur. 
    İlk dəfə gördüyüm otu göstərərək,
bu əvəzolunmaz bitki də aslan pən-
cəsidir, bunun çayını içən pəhriz
saxlamadan artıq çəkidən azad
olar, – deyən müsahibim bir neçə
saniyəlik düşüncələrə dalır. Daha
sonra sözünə davam edərək söyləyir
ki, günümüzdə soraqlaşsan çox
adam bu bitkinin faydalı xüsusiy-
yətlərini bilməz, mən onun faydaları
barədə atamdan eşitmişdim. Elə
söz vaxtına çəkər, ötən ilin əvvəl-
lərində Bakı şəhərindən yaxın qo-
humlarımız bizə qonaq gəlmişdi.
Söhbət zamanı öyrəndim ki, onların
qonşuluğunda yaşayan ortayaşlı bir
xanım uzun illərdir, artıq çəkidən
əziyyət çəkir. Həkimlərə müraciət

etsə də, dərdinə əlac tapan olmayıb.
Mən də ona bu bitkini məsləhət
gördüm və bir dəstə yığıb göndər-
dim, qəbuletmə qaydasını da izah
etdim. Xülasə, bir-iki ay bundan
öncə həmin xanım mənə zəng vurub
öz təşəkkürünü bildirdi. Dedi ki,
həmin bitkinin köməkliyi ilə qısa
zaman ərzində xeyli çəki itirməyə
müvəffəq olub. Bu, məni ürəkdən
sevindirdi. Səfalı dağ-dərələrimizin
bizə bəxş etdiyi nemətlərlə qürur

duydum.
    Abbas Hacıyev söhbət əsnasında
onu da qeyd edir ki, dövlətimiz də
biz təsərrüfat adamlarının yanın-
dadır, keçirilən festivallarda əmə-
yimiz yüksək qiymətləndirilir. Ötən
il mən “Ailə təsərrüfatı məhsulları”
festivalında iştirak etdim, burada
satışa çıxardığım 21 növdə 500 ki-
loqramdan artıq məhsulu sərfəli

qiymətə sata bil-
dim. Festivalın qa-
libi olmağım isə
məni iş-gücə daha
da həvəsləndirdi.
2019-cu ilin muxtar
respublikada “Ailə
təsərrüfatları ili”
elan olunması bü-
tün ailə təsərrüfat-
çıları kimi məni və
ailə üzvlərimi də

çox sevindirdi, bu il qazanacağım
uğurların çox olacağına indidən bö-
yük inamım var.
    Biçənəkdən ayrılıb rayonun digər
bir yaşayış məntəqəsi olan Nursu
kəndinə üz tuturam. Kəndin girə-
cəyindən gedəcəyim ünvanadək
bənzərsiz yaşıllıqlarla əhatə olunan
yaraşıqlı evlər nəzərimdən yayınmır.
Geniş, abad yollarla irəliləyirəm.
Ünvana çatmağa az qalmış ətrafa
yayılan valehedici çörək ətrini du-
yuram. Əllərində lavaş bağlamaları
ilə evlərinə tələsən gülərüz insanlarla
qarşılaşıram. Budur, artıq üzərində
“Ümid” lavaş sexi yazılan bina gö-
rünür. Qarşısına çatanda ilk olaraq
əllərində təzə lavaşdan tutulmuş
pendir dürməyini sevə-sevə yeyən
uşaqlar diqqətimi çəkir.

    Çörək almaq üçün sexə üz tutan
Faiq Novruzov deyir ki, bax, iyi
gəldiyi üçün məhəllədən keçən
uşaqlara bişirilən lavaşdan pay ve-
rirlər. Çox gözəl haldır ki, illər öncə
Murtuzəli əmi tərəfindən miras
qalan bu gözəl ənənə bu gün də
yaşadılır. Yaxşı insan sözünün üstünə
gələr,  – deyiblər. Elə həmin an
sexin qapısı açılır, içəridən nurani
çöhrəli bir insan çıxaraq məni sa-
lamlayıb, xoş gəldin edir. Öyrənirəm

ki, görüşdüyüm insan yaşı 80-ə ya-
xın olan Murtuzəli Qarayevdir. O,
uzun illərdir ki, bu yerlərin insan-
larını çörəklə təmin edir, sexə üz
tutan heç kəsi əliboş qaytar-
mır. Elə bu səbəbdəndir ki,
kənd camaatı da onun haq-
qında söhbət düşəndə “çörək
verən adamdır” ifadəsini iş-
lədir. Artıq ahıl yaşına çatdığı
üçün sexin işlərini oğlu Sə-
xavətə həvalə edib. Çox keç-
mir ki, sifarişi çatdırmağa
yollanan Səxavət Qarayev
də sexə qayıdır. Salamlaşıb, hal-
əhval tutduqdan sonra məni burada
yaradılan şəraitlə tanış edir. Kiçik
müşahidələrim zamanı lavaş sexinin
səliqəli vəziyyəti və işçilərin ge-
yindikləri xüsusi formaların təmiz
görünüşü diqqətimi çəkir. 
    Səxavət Qarayev deyir ki, lavaş
istehsalı sahəsini ailə üzvlərimin
dəstəyi ilə 2011-ci ildə yaradıb, öv-
ladımın adını verdik. Avadanlıqları
İran İslam Respublikasından alıb
gətirmişəm, gündəlik tələbata uyğun
olaraq 5-6 kisə undan lavaş istehsal
edirik. Şahbuzun, demək olar ki,
əksər kəndlərinin sakinləri burada
bişirilən çörəyə üstünlük verirlər.
Buna görə də bəzən sifarişləri çat-
dırmaq üçün gecə saatlarında da

işləməli oluruq. Həyat yoldaşım və
övladlarım da sexin işlərində mənə
daim kömək edirlər. Atam Murtuzəli
kişinin bu sahədə təcrübəsi çoxdur,
çətinliklə qarşılaşanda mütləq ondan
məsləhət alıram. Onu da qeyd edim
ki, muxtar respublikamızda ailə tə-
sərrüfatlarının fəaliyyəti üçün əl-
verişli şərait yaradılıb, yetər ki, iş
qurmağa həvəsin, bacarığın, səriştən
və əzmin olsun. 
    Müsahibim həyat üçün əvəzsiz
qida sayılan çörəyin müasir dövrdə
qədir-qiymətinin bilinmədiyindən
gileylənir. Bildirir ki, tez-tez yol-
larda yerə tökülən çörək parçalarını,
yanından ötüb keçən uşaqların bu
mənzərəyə biganə yanaşdığını gö-
rürəm. Bu zaman qeyri-iradi göz-

lərim yaşarır, xəyalımda çörək sa-
rıdan qıtlıq çəkdiyimiz dövr can-
lanır. Yaxşı yadımdadır, biz uşaq
olarkən böyüklərimiz deyərdilər
ki, çörək yerə düşsə onu götürüb
üç dəfə öpərək təmiz yerə qoyun.
Ancaq təəssüf ki, bu gün çörəyimiz
bol olsa da, bəzən qədir-qiymətini
lazımınca bilmirik. Evdə övladla-
rıma, sexdə də işçilərə hər zaman
çörəyi israfçılığa yol vermədən is-
tifadə etməyi məsləhət görürəm.
Səxavət Qarayevin bu sözündən
sonra öz-özümə deyirəm ki, atala-
rımız “Çörəyi ver çörəkçiyə, birini
də üstəlik” – deyimini hədər yerə
söyləməyiblər. Elə bu xoş düşün-
cələrlə də söhbətimi yekunlaşdırıb,
çörək sexindən ayrılıram.

Bərəkətli torpaqlardan zəhmət ətirli söhbətlər

    Baytarlıq xidməti müasir dövrdə ən vacib
sahələrdən biridir. Bu zərurilik həm də
onunla izah olunur ki, səhiyyə insanları,
baytarlıq isə bütün bəşəriyyəti müalicə edir.
Məhz buna görə də muxtar respublikamızda
baytarlıq xidmətinin yüksək səviyyədə təşkili
üçün mühüm tədbirlər həyata keçirilir, əha-
linin sağlam və etibarlı ərzaq təhlükəsizli-
yində böyük rol oynayan bu xidmətin im-
kanlarından geniş istifadə edilir. 
    Beşinci çağırış Naxçıvan Muxtar Respub-
likası Ali Məclisinin onuncu sessiyasında Nax-
çıvan Muxtar Respublikası Ali Məclisinin
Sədri bu istiqamətdə həyata keçirilən tədbirlərə
toxunaraq mühüm tapşırıqlar vermişdir: “Dövlət
Baytarlıq Xidməti heyvandarlıqda epizootik
vəziyyəti nəzarətdə saxlamalı, peyvəndləmə
tədbirləri vaxtında aparılmalı, mal-qaranın
cins tərkibinin yaxşılaşdırılmasını və süni
mayalandırma tədbirlərini diqqətdə saxlamalı,
kənd təsərrüfatı aptekləri tələbata uyğun
dərman preparatları ilə təmin edilməlidir”.
    Bəs hazırda bu tapşırıqların icrası istiqa-
mətində hansı işlər görülür? Naxçıvan Muxtar
Respublikası Dövlət Baytarlıq Xidmətinin
əməkdaşı Şəmsəddin Nağıyev bizimlə söh-
bətində bildirdi ki, dövlətimiz tərəfindən
həyata keçirilən tədbirlər, eyni zamanda bu
sahənin daim diqqət mərkəzində saxlanılması
nəticəsində bu gün muxtar respublikamızda
epizootik sabitlik təmin olunub. 2019-cu il
üçün təsdiq olunmuş epizootik tədbirlər pla-
nının icrası tərəfimizdən diqqətdə saxlanılıb,
kənd təsərrüfatı heyvanlarının sağlamlığının
təmin olunması məqsədilə bir sıra işlər gö-
rülüb. Belə ki, cari ilin ilk yeddi ayı ərzində
xroniki xəstəlik olan bruselyoza qarşı həm
iribuynuzlu, həm də xırdabuynuzlu heyvan-
lardan diaqnostik məqsədlə 100 min 98
ədəddən yuxarı qan nümunələri götürülərək
yoxlanılıb və xəstəlik aşkarlanmayıb. Eyni
zamanda 254 min 256 baş xırdabuynuzlu
heyvanda bruselyoz xəstəliyinə qarşı pey-

vəndləmə tədbirləri aparılıb, vərəm xəstəli-
yinə görə isə 15 min 790 baş iribuynuzlu
heyvanda diaqnostik sınaq tədbirləri aparılıb
və xəstə heyvan aşkarlanmayıb. Bununla
yanaşı, epizootik tədirlər planına əsasən xü-
susi təhlükəli xəstəliklərdən olan dabaq,
qara yara, nyukasl, quduzluq və sair kimi
xəstəliklərə qarşı peyvəndləmə işləri görülüb
və hazırda da bu tədbirlər plan əsasında da-
vam etdirilir. Baytarlıq – sanitariya işlərinin
əsasını təşkil edən profilaktik dezinfeksiya
tədbirləri də mütəmadi olaraq davam etdirilir.
İti yoluxucu xəstəliklərə qarşı cari ilin ilk
yeddi ayı ərzində sərhədboyu ərazilərdə,
yaylaqlarda və heyvan saxlanılan binalar
da daxil olmaqla, 1906 obyektdə 338 min
253 kvadratmetr sahədə dezinfeksiya işləri
keyfiyyətlə yerinə yetirilib.
     Muxtar respublikada baytarlıq xidmətinin
səviyyəsinin yüksəldilməsində müxtəlif xəs-
təliklərin müayinəsi və laboratoriya analizlərinin
aparılması üçün lazımi şəraitin yaradıldığını
vurğulayan müsahibimiz qeyd etdi ki, bu il
baytarlıq laboratoriyalarında 5 növ helmint
xəstəliklərinə qarşı müayinələr aparılıb, sa-
hibkarlara lazımi tövsiyələr verilib. Həmçinin
əhalini sağlam heyvandarlıq məhsulları ilə

təmin etmək məqsədilə baytar-sanitar
ekspert laboratoriyalarında 9 mindən
yuxarı heyvan və heyvan mənşəli nü-
munələr götürülərək infeksion xəstə-
liklərə görə bakterioloji müayinələrdən
keçirilib. Bunu da əlavə edək ki,
“2017-2022-ci illərdə Naxçıvan Muxtar
Respublikasında arıçılığın inkişafı üzrə
Dövlət Proqramı”na uyğun olaraq bu
sahədə məhsuldarlığın yüksəldilməsi
üçün Dövlət Baytarlıq Xidməti tərə-
findən davamlı tədbirlər görülüb. Belə
ki, arı ailələrində xəstəliklərə qarşı mü-

barizə tədbirlərinin gücləndirilməsi məqsədilə
profilaktik olaraq 6700-dən yuxarı arı nümu-
nələri götürülərək baytarlıq laboratoriyalarında
yoxlanılıb və təyinatı üzrə tədbirlər reallaşdırılıb.
Bununla yanaşı, mütəmadi olaraq sahibkarlar
arasında maarifləndirmə işləri də aparılır. 
    Səyyar baytarlıq xidmətinin təşkili və bu
istiqamətdə görülən işlər haqqında isə xidmətin
əməkdaşı bunları dedi:  
    – Naxçıvan Muxtar Respublikası Dövlət
Baytarlıq Xidməti və onun strukturları tərə-
findən mütəmadi olaraq baytar həkimlərindən
ibarət briqada ilə birlikdə heyvanların və arı
ailələrinin epizootik durumunun araşdırılması
və sahibkarlara lazımi köməklik göstərilməsi
məqsədilə səyyar baytarlıq xidməti təşkil
edilib. Yaylaq şəraitində təşkil edilən səyyar
baytarlıq xidməti lazımi baytarlıq preparatları,
müalicəvi dərman və dezinfeksiya vasitələri
ilə təmin olunublar. Bu ilin ötən dövründə
Dövlət Baytarlıq Xidmətinin əməkdaşlarından
ibarət həkim briqadası Qanlı göl, Taxca yurd,
Qıvraq, Xok, Qarabağlar, Dəmirçi, Əyri qar,
Xanlıqlar, Dəmirli, Saqqarsu, Göygöl, Əyriçay
və Genyurd yaylaqlarında sahibkarlarla gö-
rüşlər keçirib. Baytar həkim briqadaları tə-
rəfindən yaylaqlarda heyvanlar arasında pey-

vəndləmə işləri və heyvanların yataq yerlərində
dezinfeksiya tədbirləri də aparılıb. Sahibkar -
larla maarifləndirici söhbətlər zamanı onlara
otlaqlardan səmərəli istifadə edilməsi və xəs-
təliklərə qarşı mübarizə tədbiri kimi növbəli
otarma sisteminin tətbiqi ilə bağlı tövsiyələr
verilib. Çünki növbəli otarma məhsuldarlığın
25-30 faiz artmasına səbəb olur. 
    Məhsuldarlıqdan söz düşmüşkən, bu gün
heyvandarlığın inkişaf etdirilməsi, yerli, az
məhsuldar cinslərin yüksək məhsuldar cinslərlə
əvəz edilməsi üçün süni mayalandırma təd-
birlərinin aparılması vacib şərtlərdən biridir.
Bu mövzuya toxunan Şəmsəddin Nağıyev
məlumat verdi ki, belə tədbirlərin həyata ke-
çirilməsi üçün şəhər və rayonlarımızda 23
süni mayalanma məntəqəsi fəaliyyət göstərir.
Cari ilin ilk yeddi ayı ərzində 7805 inək və
düyələrdə süni mayalanma işləri aparılmış,
5587 baş cins buzov (keçən ildən mayalanmış)
doğulmuşdur. Müsahibimizin sözlərinə görə,
bu gün xidmət tərəfindən istər peyvəndləmə,
istər süni mayalanma tədbirləri, istərsə də
ümumi epizootik vəziyyətin nəzarətdə saxla-
nılması diqqət mərkəzindədir. Görülən işlərin
nəticəsidir ki, hər il muxtar respublikada kənd
təsərrüfatı heyvanlarının baş sayında, eləcə
də heyvandarlıq məhsullarının həcmində artım
müşahidə olunur. Bu isə, öz növbəsində, mux-
tar respublika iqtisadiyyatına töhfəsini verir. 
    Bəli, muxtar respublikamız aqrar region
olduğundan baytarlıq xidmətinin yüksək sə-
viyyədə təşkili bu gün qarşıda duran ən böyük
vəzifələrdən biridir. Çünki muxtar respubli-
kamızın iqtisadi inkişafında kənd təsərrüfatı
böyük paya malikdir. Bu isə istehsal olunan
kənd təsərrüfatı məhsullarının daha keyfiyyətli,
təhlükəsiz olmasını zəruri edir. Ümid edirik
ki, həyata keçirilən tədbirlər gələcəkdə də
muxtar respublikamızın ekoloji cəhətdən təmiz
və sağlam heyvandarlıq məhsullarının  isteh-
salına öz töhfəsini verəcək. 

- Səbuhi HƏSƏNOV

Epizootik sabitliyin qorunub saxlanılması
diqqət mərkəzindədir

“Ailə təsərrüfatları ili” – 2019

    Deyirlər, ailə kiçik bir dövlətdir. Əgər bu kiçik dövlətin hər bir üzvü
əl-ələ verib çalışsa, qazandığı uğurlarla həm özünün maddi vəziyyətini
yüksəldər, həm də böyük, qüdrətli dövlətimizin daha da inkişafına
əvəzsiz töhfələr bəxş edə bilər. Nəzərə alsaq ki, 2019-cu il muxtar res-
publikada “Ailə təsərrüfatları ili” elan edilib, onda əminliklə demək
olar ki, bu il ailə əməyinə əsaslanan təsərrüfatlar daha böyük nailiyyətlərə
imza atacaqlar.

- Nail ƏSGƏROV

    Şahbuz rayonunda ailə əməyinə əsaslanan təsərrüfatların sayının
ilbəil çoxalması bölgənin ümumi inkişafına öz müsbət təsirini göstərir.
2019-cu ilin muxtar respublikamızda “Ailə təsərrüfatları ili” elan
edilməsi isə belə təsərrüfatlarda çalışan əməksevər insanların sevincini
birə-beş artırıb. Şahbuza budəfəki səfərimizdə də rayonun tanınmış
ailə təsərrüfatları sahibləri ilə tanış olduq.

    Naxçıvan Muxtar Respublikası Ali
 Məclisi Sədrinin “Xalq yazıçısı Hüseyn
İbrahimovun 100 illik yubileyinin keçi-
rilməsi haqqında” 2019-cu il 13 may tarixli
Sərəncamında deyilir: “Zəngin yaradıcılıq
fəaliyyətinə malik Hüseyn İbrahimov
ədəbi fəaliyyətə ötən əsrin 40-cı illərindən
başlamışdır. Xalq yazıçısının tarixi keç-
mişimizdən bəhs edən əsərləri oxucular
tərəfindən həmişə rəğbətlə qarşılanmış,
gənclərin vətənpərvərlik ruhunda  tərbi-
yəsində əhəmiyyətli rol oynamışdır”.
    Azərbaycan nəsrinin inkişafında böyük
xidmətləri olan Xalq yazıçısı Hüseyn İb-
rahimov 1919-cu il may ayının 23-də  o
zamanlar Şərur rayonunun inzibati ərazisinə
aid edilən Şahtaxtı kəndində anadan olub.
Qeyd edək ki, Azərbaycanın ictimai-siyasi
və mədəni həyatında çox mühüm rol oy-
nayan Şahtaxtı kəndinin onlarla yetirməsi
ilə xalqımız həmişə fəxr edir, öyünür. 
    1944-cü ildə  Hüseyn İbrahimov “Ədə-
biyyat qəzeti”ndə “O, düşməndə qoymadı
anasının qanını” adlı ilk şeirini dərc etdirir.
65 ilə yaxın bədii yaradıcılıqla məşğul olan
yazıçının bu illər ərzində beş povesti, beş
romanı, üç dram əsəri, yüzdən artıq hekayə
və novellası oxuculara təqdim olunur.
    Hüseyn İbrahimov “Ədəbiyyat milli
sərvətdir” adlı məqaləsində yazırdı: “Ya-
radıcılığa başladığım gündən ədəbiyyata
bir həyat fənni kimi baxmışam. Fikirləş-
mişəm ki, ədəbiyyatı təkcə şagirdlər, tələ-
bələr, ziyalılar deyil, bütün xalq, millət
oxuyur, öyrənir”.
    O, bir vətəndaş yazıçı kimi Naxçı-
vanda ədəbi mühitin formalaşmasına,
yeni yazıçıların, şairlərin ədəbiyyata gə-
lişinə həssaslıqla yanaşıb. Hüseyn İbra-
himov 1954-1960-cı illərdə Azərbaycan
Yazıçılar İttifaqının Naxçıvan filialının,
1980-1997-ci illərdə isə Yazıçılar Birliyi
Naxçıvan şöbəsinin məsul katibi, 1997-
2007-ci illərdə Naxçıvan Muxtar Res-
publikası Yazıçılar Birliyinin sədri vəzi-
fələrində çalışıb. Bu illər ərzində onun
təşkilatçılığı ilə Naxçıvanda gözəl bir
ədəbi mühit formalaşdırılıb.
    1958-ci ildə ermənilərin Naxçıvan id-
diaları başladığı bir dövrdə muxtar res-
publikada əsas ideoloji sahə olan ədə-
biyyatı inkişaf etdirmək məqsədilə Azər-
baycan Yazıçılar İttifaqının Naxçıvanda
səyyar plenumu keçirilir. Həmin dövrdə
Naxçıvanda SSRİ Yazıçılar İttifaqının
yaşayıb-yaradan üzvləri dörd nəfər idi:
Hüseyn İbrahimov, Məmmədəli Tarver-
diyev, Müzəffər Nəsirli və Hüseyn Əzim.
Səyyar plenumda Rəsul Rza, Mehdi Hü-
seyn, Əli Vəliyev və digər görkəmli şair
və yazıçılarımız iştirak edirlər. Həmin
dövrdə Naxçıvanda ədəbi mühiti canlan-
dırmaq məqsədilə Hüseyn Razi, Əliyar
Yusifli, Əhməd Mahmud, Məşkur Əkbər
və Kəmalə Ağayeva SSRİ Yazıçılar İtti-
faqına üzv qəbul olunurlar. Beləliklə,
Naxçıvanda ittifaq üzvlərinin sayı ona
yaxınlaşır.
    1955-ci ildə Hüseyn İbrahimovun tə-
şəbbüsü ilə Naxçıvan yazıçılarının əsər-

lərindən ibarət “Səadət mahnıları” adlı
ədəbi almanax çap olunur. 1958-ci ildə
Naxçıvan mətbəəsində ilk dəfə olaraq Hü-
seyn İbrahimovun təşəbbüsü ilə üç kitab
nəşr edilir. Bu kitabların biri Hüseyn İb-
rahimovun “Baharın hekayəsi” povesti idi
ki, bu əsər onun ilk uğurlu povesti hesab
olunur. Həmin ildə Müzəffər Nəsirlinin
“Mənim muxtar respublikam”, Hüseyn
Razinin isə “Kəndimizin səhəri” adlı ilk
şeir kitabları çap olunur.
     Hüseyn İbrahimov məsul vəzifəyə irəli
çəkildiyi üçün 1960-1980-ci illərdə Azər-
baycan Yazıçılar Birliyinin Naxçıvan şöbəsinə
şair Müzəffər Nəsirli rəhbərlik edir. Həmin
illərdə bir neçə ədəbi almanax nəşr olunur.
1980-ci ildə tanınmış yazıçı  yenidən Yazıçılar
Birliyinə məsul katib seçilir. Bu illərdə Hü-
seyn müəllimin təşəbbüsü ilə “Araz-1”,
“Araz-2”, “Araz-3”, “Qoy tanısın dünya səni”,
“Şəhidlik – ömrün nur çağı”, “Araz-4”, “Səhər
nəğmələri” adlı ədəbi almanaxlar nəşr olunur.
Bu nəşrlər Naxçıvan ədəbi mühitinin can-
lanmasına geniş imkanlar açır.
    Ötən əsrin 80-ci illərində Naxçıvanda
Yazıçılar Birliyinin 18 nəfər üzvü var idi.
1998-ci ilin əvvəllərində Hüseyn İbrahi-
movun təşəbbüsü ilə Azərbaycan Yazıçılar
İttifaqının Naxçıvan şöbəsi müstəqil təş-
kilata çevrilərək Naxçıvan Muxtar Res-
publikası Yazıçılar Birliyi adlandırılır və
Hüseyn müəllim yenidən birliyin sədri
seçilir. Həmin dövrdən başlayaraq birliyə
yeni üzvlər qəbul olunur və onların sayı
62 nəfərə çatdırılır. Bu gün muxtar res-
publikamızda Azərbaycan və Naxçıvan
Yazıçılar Birliyinin 80-ə yaxın üzvü fəa-
liyyət göstərir ki, onların da əksəriyyəti
şair və yazıçı kimi ilk xeyir-dualarını məhz
Hüseyn İbrahimovdan alıblar.
    Bu gün Naxçıvan və Azərbaycan ədəbi
mühitində tanınan və sevilən onlarla yazıçı
və şairin ilk kitablarının nəşrinə hələ ötən
əsrin 80-90-cı illərində ilk qayğını da
məhz Hüseyn İbrahimov göstərib. Güllü
Məmmədova, Elman Həbib, Həmid Arzulu,
Muxtar Qasımzadə, Asim Yadigar, Akif
Axundov, Vaqif Məmmədov və başqaları
ilk kitablarının sevincini məhz Hüseyn
İbrahimovun Yazıçılar Birliyinin sədri
kimi fəaliyyət göstərdiyi dövrdə onun
qayğısı sayəsində yaşayıblar. Sonrakı il-
lərdə də ilk kitablarını çap etdirən Xanəli
Kərimli, Həsənəli Eyvazlı, Elbəyi Maq-
sudov, Rəhilə Elçin, Fərəc Fərəcov, Şir-
məmməd Qüdrətoğlu və onlarla digər şair
və yazıçımız Hüseyn müəllimi yaradıcılıq
dəstəyinə görə bu gün də minnətdarlıq
duyğusu ilə xatırlayırlar.  
    Ayrı-ayrı dövrlərdə bir sıra qüdrətli
şair və yazıçılar, tənqidçilər Hüseyn İbra-
himovun yaradıcılığı barədə xoş sözlər
deyiblər. Xalq şairləri Rəsul Rza, Fikrət
Qoca, Nəriman Həsənzadə, Xalq yazıçıları
Mirzə İbrahimov, Süleyman Rəhimov,
Qılman İlkin, alimlərdən Məmməd Arif,
İsa Həbibbəyli, Kamran Əliyev, Yavuz
Axundlu, Qulu Xəlilov və başqaları ayrı-
ayrı dövrlərdə görkəmli yazıçının yaradı-
cılığı barədə mətbuatda çıxış ediblər.
    Akademik Məmməd Arif yazırdı: “Hü-
seyn İbrahimovun müsbət qəhrəman uğ-
rundakı axtarışları, mənəvi intellektual
keyfiyyətlərə malik surətlər yaratmaq tə-
şəbbüsü qiymətlidir. Yazıçı səmimiyyətlə
təsvir etdiyi təmiz vicdanlı qəhrəmanları
oxucuya sevdirə bilir”.
    Hüseyn İbrahimovun müxtəlif povest-
ləri ədəbiyyatşünaslarımız tərəfindən yük-
sək qiymətləndirilib. Xalq şairi Rəsul Rza
50-ci illərdə müəllifin yaradıcılığı haqqında
yazırdı: “Hüseyn İbrahimovun “Baharın

hekayəsi” povesti ciddi yaradıcılıq işinin
məhsuludur. Buradakı hadisələrin həyatiliyi,
ayrı-ayrı obrazların inandırıcılığı, məqsəd
aydınlığı və əsərin ümumi ruhundan çıxan
tərbiyəvi mənası bizə bu əsəri son vaxtlarda
yaranmış əsərlərimizin yaxşı nümunələri
sırasına qoymağa haqq verir”.
    Müəllif bir yazıçı kimi insanları mənən
saf, təmiz, vicdanlı, ləyaqətli görmək is-
təyirdi. Məhz ona görə də yazıçının ya-
ratdığı müsbət obrazlar namərdlərə, əli -
əyrilərə, vicdansızlara qarşı mübarizə aparır
və öz müsbət iradi keyfiyyətləri ilə həmişə
qalib gəlirlər.
    Hüseyn İbrahimov böyük müşahidə qa-
biliyyətinə malik olan yazıçılarımızdan biri
idi. Onun tarixi keçmişimizdən bəhs edən
“Günəş doğan yerdə” romanı ötən əsrin
60-cı illərinin sonlarında ilk dəfə “Şərq
qapısı” qəzetində çap olundu. Mən  o
romanı hələ orta məktəbdə oxuduğum
illərdə böyük maraqla mütaliə etmişdim.
Sonra isə müəllifin ən gözəl romanlarından
biri olan, müəllimlərimizin həyatından bəhs
edən “Sabahın sorağında” romanını oxu-
muşdum. Sonralar iş elə gətirdi ki, 1982-ci
ildə Hüseyn müəllim məni Naxçıvan Yazı-
çılar İttifaqına işə dəvət etdi və düz yeddi
il onunla birlikdə burada fəaliyyət göstərdim.
Müəllifin melioratorların həyatından bəhs
edən “Bahar yağışı” romanını da orada iş-
ləyən zaman oxudum. Hüseyn müəllimin
“Əsrin onda biri” və “Böhtan” romanları
isə mənim gözümün qarşısında yazılıb. Və
böyük fəxr hissi ilə deyirəm ki, həm də o
iki romanın ilk oxucuları Hüseyn müəllimin
kiçik oğlu Munis və mən olmuşam. Hər
iki romanı əlyazma şəklində ilk dəfə oxu-
yanda fikirləşirdim ki, bu romanlar müəl-
lifinə böyük şöhrət gətirəcək. Həqiqətən
də, elə oldu. Hər iki roman 40 min tirajla
çap olunsa da, tez bir zaman içərisində
oxucular tərəfindən alınaraq sevilə-sevilə
oxundu. Yaxşı xatırlayıram ki, Hüseyn
müəllim “Əsrin onda biri” romanını “Ata-
bəylər dövləti” kimi sanballı bir əsərin
müəllifi, görkəmli akademik Ziya Bünya-
dova göndərdi. Ziya müəllim Atabəylər
dövründən, böyük memar Əcəmi Əbubəkr
oğlunun həyatından bəhs edən bu tarixi
romanı çox böyük diqqətlə oxuyub hadi-
sələrlə, həmin tarixi dövrlə bağlı qeydlərini
müəllifə göndərmişdi. Mən deyərdim ki,
görkəmli akademikin həmin qeydləri müəl-
lifə çox gərək oldu və Hüseyn müəllim
heç bir tarixi yanlışlığa yol vermədən böyük
memar Əcəmi ilə bağlı gözəl bir roman
ortaya qoya bildi. Bu əsər ədəbi ictimaiyyətin
diqqətini daha çox cəlb etdi, mətbuatda fi-
loloq alimlərin, müəllifin qələm dostlarının
çox dəyərli resenziyaları dərc olundu.
    Hüseyn İbrahimov romantik poeziya-
mızın ölməz korifeyi Hüseyn Cavidin ta-
leyindən bəhs edən “Böhtan” romanını
əlyazma şəklində böyük şairin fədakar
qızı Turan Cavidə göndərmişdi. Onun töv-
siyələri əsasında yenidən işləyərək əsəri
təkmil və maraqlı bir şəkildə oxucularına
təqdim etdi.
    Şairlərdən Balaş Azəroğlu, Nəriman
Həsənzadə, Kəmalə Ağayeva, Vaqif  Məm-
mədov, Həsən Valeh, İbrahim Yusifoğlu
və başqaları ayrı-ayrı dövrlərdə Hüseyn
İbrahimova maraqlı şeirlər həsr ediblər.
     Hüseyn İbrahimov 33 il Naxçıvan Yazı-
çılar Birliyinə rəhbərlik edib. Ədəbi mühitin
formalaşmasında onun çox böyük xidmətləri
olub. Müəllifin bu əməyi, bədii yaradıcılığı
dövlətimiz tərəfindən yüksək qiymətlən-
dirilib. O, “Şöhrət” ordeninə, “Xalq yazı-
çısı” fəxri adına layiq görülüb, Prezidentin
fərdi təqaüdünü alıb.

Vətəndaş yazıçı
Hüseyn İbrahimov – 100

    Naxçıvan ədəbi mühitinin Azərbaycan ədəbiyyatına bəxş etdiyi görkəmli sənətkarlar içərisində Xalq yazıçısı Hüseyn İbrahimovun
özünəməxsus yeri var. Azərbaycan Respublikasının Prezidenti cənab İlham Əliyevin “Hüseyn İbrahimovun 100 illik yubileyinin
qeyd edilməsi haqqında” 2019-cu il 18 may tarixli Sərəncamında görkəmli yazıçının yaradıcılığı, ədəbi mühitin formalaşmasındakı
xidmətləri yüksək dəyərləndirilib: “Hüseyn İbrahimov yarım əsrdən artıq bir dövrü əhatə edən səmərəli ədəbi fəaliyyəti ilə
müasir Azərbaycan ədəbiyyatının inkişafına töhfələr vermiş özünəməxsus yaradıcılıq üslubuna malik simalardandır. Ədibin
uğurlu axtarışlarının nəticəsi kimi müxtəlif janrlarda meydana gətirdiyi əsərlərdə müasirlərimizin zəngin mənəvi aləmi
dolğun əks etdirilmiş, mədəniyyət tariximizin yetirdiyi bir çox görkəmli simaların işıqlı obrazları parlaq bədii boyalarla
təcəssümünü tapmışdır. Uzun illər Naxçıvanın ictimai-siyasi həyatının fəal iştirakçısı olmaqla Hüseyn İbrahimov regionda
mədəni mühitin tarixi ənənələrinin qorunub saxlanılması və eləcə də müstəqillik ideallarına sadiq yaradıcı ədəbi qüvvələrin öz
potensiallarını lazımınca gerçəkləşdirə bilmələri üçün böyük əmək sərf etmişdir”.

     Xalq yazıçısı Hüseyn İbrahimovun 100 illik yubileyinin qeyd edilməsi haqqında
verilən tarixi sərəncamlar Naxçıvan ədəbi mühitinin bu görkəmli nümayəndəsinin həyat
və fəaliyyətinin, bədii irsinin yeni müstəvidə elmi tədqiqinə və təbliğinə rəvac verəcəkdir. 

Asim YADİGAR
Naxçıvan Muxtar Respublikası Yazıçılar Birliyinin sədri,

Azərbaycan Respublikasının Əməkdar mədəniyyət işçisi  

    Naxçıvan Muxtar Respublikası Dövlət Sosial
Müdafiə Fondu iyul ayında da nəzərdə tutulmuş
tapşırıqların icrasını təmin etmiş, əmək pensiyaçılarına
pensiya ödənişinin vaxtından əvvəl maliyyələşdi-
rilməsi üçün müvafiq tədbirlər həyata keçirmişdir.
Bu məqsədlə tələb olunan 11 milyon 753 min manat
vəsait pensiyaçıların plastik bankomat kart hesablarına
köçürülmüş və ya yerlərdə poçt bölmələri vasitəsilə
pensiyaçılara çatdırılmışdır. Eyni zamanda əhaliyə
məcburi dövlət sosial sığorta haqları hesabına müa-
vinətlərin də vaxtında ödənilməsi təmin edilmiş,
həmin şəxslərin şəxsi hesablarına və ya poçt ünvan-
larına 242 min  manat vəsait köçürülmüşdür.
    Ötən ay müvafiq mərkəzi icra hakimiyyəti orqanı
tərəfindən məcburi dövlət sosial sığortahaqqı üzrə
fondun xəzinə hesabına 7 milyon 266 min manat
vəsait daxil olmuş, pensiya hüququ yaranmış 143
vətəndaşa əmək pensiyası təyin edilmişdir.
    Fondun aparatına və yerli orqanlarına müraciət
edən vətəndaşlarla iş diqqət mərkəzində saxlanılmış,
onların tələbləri araşdırılmış və qanunamüvafiq həll
edilmişdir.

Naxçıvan Muxtar Respublikası Dövlət Sosial 
Müdafiə Fondunun  mətbuat xidməti

Pensiya hüququ yaranmış 143 vətəndaşa
əmək pensiyası təyin edilib

    Naxçıvan Muxtar Respublikası Təhsil Nazirliyi
tərəfindən iyul ayında şagirdlərin yay tətili günlərində
asudə vaxtlarının səmərəli təşkili sahəsinə nəzarət
artırılmış, peşə təhsilinin təşkili, pedaqoji heyətin
peşəkarlıq səviyyəsinin yüksəldilməsi istiqamətində
bir sıra işlər görülmüşdür. 

    Müəllim hazırlığı ilə bağlı innovativ təklif və la-
yihələrin dəstəklənməsi, ali məktəblərin professor-
müəllim heyəti ilə birgə dərslik və dərs vəsaitlərinin
müzakirəsinin aparılması, gənclərin təhsili ilə yanaşı,
peşə sahələrinə yönləndirilməsinə diqqət artırılmışdır.
Təhsil müəssisələrini bitirən məzunların müvafiq
təhsil sənədləri ilə təmin olunması istiqamətində
görülən işlər sayəsində 2018-2019-cu tədris ilində
ümumtəhsil məktəblərini bitirən məzunlara dövlət
nümunəli təhsil sənədləri verilmişdir. 
    Məktəb rəhbərlərinin peşəkarlıq səviyyəsinin ar-
tırılması, onların yeni bilik, bacarıq və səriştələrə,
təhsil aldığı ixtisas üzrə nəzəri və praktik biliklərə
tam yiyələnmələri məqsədilə məktəb direktoru və
təlim-tərbiyə işləri üzrə direktor müavinləri üçün
“Məktəbin idarə olunması” mövzusunda 5 günlük
təlim keçirilmişdir. Müəllimlərin informasiya tex-
nologiyalarından istifadə bacarığının artırılması
məqsədilə 95 müəllim peşə təhsili müəssisələrində
təşkil olunan Kompüter istifadəçisi və Elektron
lövhə istifadəçisi kurslarına cəlb edilmişdir.
    Məzunların qəbul imtahanlarında iştirakı istiqa-
mətində işlər diqqətdə saxlanılmış, Dövlət İmtahan
Mərkəzi tərəfindən iyulun 7-də keçirilən yay qəbul
imtahanlarında II-III ixtisas qrupları üzrə sənəd
vermiş  abituriyentlərin, iyulun 14-də isə hərbi
liseyə və Hərbi Tibb Məktəbinin Feldşer ixtisasına
sənəd vermiş namizədlərin iştirakı təmin edilmişdir.
Eyni zamanda orta ixtisas təhsili müəssisələrinə
sənəd vermiş məzunların ümumi və tam orta təhsil
bazası üzrə tələbə qəbulu üçün xüsusi qabiliyyət
tələb edən ixtisaslar üzrə elektron qeydiyyatdan
keçməsi və qabiliyyət imtahanında iştirakları təmin
edilmişdir.
    İstedadlı uşaqlarla aparılan işlər diqqətdə sax-
lanılmış, respublika fənn olimpiadasında qalib
olmuş 25 şagirdə diplom və medallar təqdim olun-
muşdur. Respublika fənn olimpiadasında şagird-
lərdən 2-si qızıl, 6-sı gümüş, 17-si isə bürünc
medala layiq görülmüşdür.
     Hesabat dövründə şagirdlərin asudə vaxtlarının
səmərəli təşkili diqqətdə saxlanılmış, konsert pro -
qramı, ustad dərsi, kitab müzakirələri, bilik və
şahmat yarışları keçirilmişdir. Bununla yanaşı, mək-
təbdənkənar tərbiyə müəssisələrində şeir müsabiqəsi,
rəsm və əl işlərindən ibarət sərgi-müsabiqə keçirilmiş,
dərnək üzvlərinin muxtar respublikanın tarixi abidə
və muzeylərinə ekskursiyaları təşkil olunmuşdur.
Nazirliyin tabeliyində fəaliyyət göstərən Uşaq-
gənclər idman və şahmat məktəbləri tərəfindən ay
ərzində, ümumilikdə, 9 idman növü üzrə 40 idman
tədbiri və 33 şahmat yarışı keçirilmiş, nazirliyin
yeni internet saytı istifadəyə verilmişdir.

Naxçıvan Muxtar Respublikası  
Təhsil Nazirliyinin mətbuat xidməti

Məktəblilərin yay tətili günləri
səmərəli təşkil olunur

    “Naxçıvanı tanıyaq” devizi altında Naxçıvan Muxtar
Respublikası Karate-do Federasiyasının idmançılarının
“Əlincəqala” Tarix-Mədəniyyət Muzeyinə ekskursiyası
təşkil olunub.

    Naxçıvan Şəhər
Gənclər və İdman İda-
rəsi ilə Karate-do Fe-
derasiyasının birgə
təşkil etdiyi tədbirdə
70 idmançı iştirak
edib. Muzeyin bələd-
çisi Fatma Dünyama-
lıyeva idmançılara muzey haqqında geniş məlumat verib.
     Naxçıvan Muxtar Respublikası Futbol Federasiyasının
üzvləri və idmançıları isə muxtar respublikanın cəlbedici
məkanlarından biri olan Nəbatat bağına ekskursiya ediblər.

* * *
    Futbol Federasiyasının təşkilatçılığı ilə hakimlik kurs-
larına da start verilib. Belə ki, karyerasına peşəkar ad-
dımlarla başlamaq istəyən, ölkə və beynəlxalq səviyyədə
peşəkar hakimlik pilləsinə yüksəlmək istəyən gənclər
avqustun 25-dək qeydiyyatdan keçməklə kurslarda iştirak
edə bilərlər. Qeydiyyat Naxçıvan Muxtar Respublika
Stadionunda aparılır.

- Ceyhun MƏMMƏDOV

Federasiyaların təşkilatçılığı ilə
tədbirlər keçirilir

     Qədim məhəllələr qonağımızı ol-
duqca heyrətləndirsə də, bu barədə
yazıb mətləbdən uzaq düşmək istə-
mirəm. Bir az da yol kənarlarındakı
meyvə bağlarını gəzdikdən sonra
həmsöhbətimi Ordubad şəhərindəki
bazara aparmaq qərarına gəldim.
Çünki həmin bazar Ordubadda mey-
vəçilik və mətbəx ənənələrinin nə
qədər zəngin olduğunu nümayiş et-
dirən ünvanlardandır. Təsərrüfatçılar
yetişdirdikləri təzə-tər məhsulları hə-
min bazara satışa çıxarmaqla həm
də bu diyarın meyvəçilik şöhrətini
nümayiş etdirirlər. Buradakı müxtəlif
sortlarda şaftalı, gavalı, alma, armud,
ərik, alça, çiyələk, böyürtkən və digər
meyvə, tərəvəzlər bol məhsuldan xə-
bər verir. Digər tərəfdən qonağımızın
gələn gündən sorağına düşdüyü Or-
dubadın sucuğu, alanası, miyanpuru,
qaxı və çırtmasından da bu bazarda
ürəyin istəyən qədər tapmaq mümkün
idi. Yolboyu qonağıma ordubadlıların
meyvələrdən mürəbbə və qurudulmuş
halda qış üçün də hər zaman tədarük
görmələri haqqında həvəslə məlumat
verdim. Ona qurudulmuş armud, ərik
və almadan qax, şaftalının xüsusi
növü olan nazlı şaftalıdan alana, mi-
yanpur, cəvizdən sucuq, alçadan çırtma
hazırlanmasından, bu məhsulların
nəfis görünüşündən və qeyri-adi ləziz
dadından danışdım. Bildirdim ki,
uzun müddət qaldığından bu məh-
sulları Ordubad bazarında ilin bütün
fəsillərində tapa bilərsən. Bir sözlə,
bu naz-nemətlər Ordubadın zəngin
mətbəx mədəniyyətinin nümunəsi
kimi müasir dövrümüzdə də süfrələrin
bəzəyinə çevrilib. Etiraf edim ki, qo-
nağımız da təzə məhsullardan daha
çox Ordubad süfrəsinin bu nadir in-
ciləri ilə maraqlanırdı. Dadına bax-
dıqca onların necə hazırlanmasından
tutmuş istifadəsinə və faydalarına
qədər hər biri haqqında məlumat al-
maq istəyirdi. 
    Uzun illər bu işlə məşğul olan
və özünə bununla gün-güzəran quran

Ordubad rayon sakini Fəxrəddin
Möhsünovla bu barədə söhbət etdik.
Fəxrəddin kişi dedi ki, meyvələri
qurudaraq qış üçün tədarük görürük.
Özümüzə və pay tutacaq qohum-
əqrəbalarımıza yetəcək qədərini ayı-
rır, qalanını istər Ordubad, istərsə
də Naxçıvan bazarında satışa çıxa-
rırıq. Alıcısı çox olduğundan gəli-
rimiz də yaxşıdır. 
    Fəxrəddin Möhsünov onu da əlavə
etdi ki, Ordubad bölgəsi qədim dövr-
lərdən bu sahə üzrə xüsusilə seçilib.
Meyvələrin qurudulması, onlardan
müxtəlif qida məhsullarının hazır-
lanması xüsusi qaydalara əsaslanır
ki, bunu da biz ordubadlılar çox
yaxşı bilirik. Çünki dədə-babadan
belə görmüşük. Meyvəçilikdə əsas
işlərdən biri məhsulun toplanması
və saxlanmasıdır. Nə qədər sadə gö-
rünsə də, qurudulması nəzərdə tutulan
meyvələr xüsusi qaydada yığılmalıdır.
Əsas məsələ onların əzilməməsidir.
Buna görə də ağaclardan alma, ar-
mud, nar, heyva və bu qəbildən olan
digər meyvələri bir-bir yığmaq lazım
gəlir. Bu üsula “dəstəçin” deyirik.
Meyvələr içərisinə qıjı, yəni quru ot
yığılmış qablara xüsusi qayda ilə
düzülür. Armud kimi daha hündür,
əlçatmaz ağacların meyvəsi isə “ko-
qar” adlı alət vasitəsilə dərilir. 
    Qeyd edim ki, Ordubadda in-
sanları xüsusi qonaqpərvərliklə qar-
şılamaq da qədimdən bəri qorunub
saxlanılan ən gözəl adətlərdəndir.
Fəxrəddin kişi alananın hazırlanması
qaydası haqqında bizə məlumat ver-
məyi ömür-gün yoldaşı Kifayət xa-
nıma həvalə etmişdi. Və biz söh-
bətimizi onların evində, mürəbbəli,
çərəzli çay süfrəsi ətrafında davam
etdiririk. Təbii ki, xoşətirli Ordubad
limonu da öz yerində. 

    Süfrəni naz-nemətlə bəzəyən Ki-
fayət xanım deyir ki, Ordubad keçmiş
zamanlardan bəri meyvəçilik ənə-
nəsinə görə şöhrət qazanıb. Ta qə-
dimdən qax, kişmiş, alana, sucuq,
miyanpur, habelə qoz ləpəsi, fındıq,
badam, püstə, iydə kimi çərəzlər
Ordubad süfrələrinin bəzəyi olub.
Əhali müxtəlif meyvə qurularından
çərəz kimi istifadə edib, qonum-
qonşuya, dost-tanışa pay verib. Onlar
arasında Ordubad alanası da dillər
əzbərinə çevrilib. Bu diyarda alana

hazırlamaq üçün daha çox şaftalı
qurusundan istifadə olunur. Onun
dediklərindən: – Alana, əsasən, nazlı
şaftalı növündən və şəkəri armuddan
hazırlanır. Qabığı soyulmuş meyvəni
tənzifə büküb 2-3 gün günəvər yerdə
saxlayırıq. Sonra armud və ya şaf-
talının çəyirdəyini çıxarıb onun yerinə
qoz ləpəsi və şəkər tozundan olan
qarışığı doldururuq. Ağzını da elə
həmin meyvənin özündən hazırla-
dığımız “qapaq”la bağlayırıq. 15-
20 gün açıq havada saxlandıqdan
sonra alana tam hazır olur. 
    Ordubadın alanaya bənzər digər
dadlı bir təamı olan miyanpur barədə
də Kifayət xanımdan məlumat alırıq.
O deyir ki, alana ilə miyanpuru də-
yişik salanlar da var. Çünki onların
hər ikisi nazlı şaftalıdan eyni qaydada
hazırlanır. Lakin alanadan fərqli ola-
raq miyanpurun içinə hazırlanmış
qarışıq deyil, sadəcə, cəviz ləpəsi
qoyurlar. Miyanpuru alanaya nisbətən
daha uzun müddət saxlamaq olur.
Bu, ona görədir ki, içindəki cəvizin
tərkibində yağ çoxdur və bu, mey-
vənin uzun müddət keyfiyyətini qo-
ruyub saxlamasına səbəb olur.
    Ev sahibi ilə Ordubad sucuğu
barədə də söhbət  etməsək, olmazdı.
Çünki ana vətəni Ordubad olan su-

cuq muxtar respublikamızın hüdud-
larından kənarda da məşhurdur. Ki-
fayət xanım bu barədə deyir ki, su-
cuq, alana, miyanpur kimi quru
meyvələrdən hazırlanan təamlar bizə
ulu nənələrimizdən qalıb. Sucuğu
hazırlamağı mənə nənəm öyrədib.
Mən də onları övladlarıma, nəvələ-
rimə öyrədərək bu ənənənin davam
etdirilməsinə çalışıram. O bildirir
ki, bu təamı hazırlamaq üçün yaş
cəvizdən istifadə edirik. Cəvizin lə-
pələri yaş-yaş sapa düzülərək quru-

dulur. Un, şəkər tozu, ədva, doşab
qarışığından bişirdiyimiz bulamac
bir qədər soyudulur. Sapa düzülmüş
cəviz ləpəsi bir neçə dəfə bulamaca
batırılıb-çıxarılır. Sonra qurutmaq
üçün ipdən asılır. Sucuq elə yerdə
saxlanılmalıdır ki, həmin yerdə rü-
tubət olsun. Çünki bu, sucuğun yum-
şaq qalmasına kömək edir. Onun
yumşaq qalması üçün həmin qarışığı
düyü unundan da hazırlamaq olar.
Onu da qeyd edim ki, Ordubadın
çox yerində bu ləziz təama sucuq
yox, “basdıq” deyilir. Ordubadda
belə bir adət də var ki, alana, mi-
yanpur, sucuq, meyvə quruları və
çərəzlər gəlin köçən qızlarımızın
cehiz sandığına qoyular, həmin
 təamlar bəy xonçalarını bəzəyər. 
    – Quru meyvələr ilboyu əhalini
faydalı vitamin və minerallarla tə-
min edən məhsullardandır. Onlar
sağlamlıq üçün təzə meyvələr qə-
dər xeyirlidir. Hazırda ticarət şə-
bəkələrində müxtəlif çeşiddə, növ-
də və keyfiyyətdə quru meyvələr
təklif olunur. Alıcı isə bəzən hansı
məhsulun daha keyfiyyətli oldu-
ğunu bilmədiyindən seçim qarşı-
sında qalır. Bəs çərəzlərin təbii
yollarla qurudulduğunu və key-
fiyyətli olduğunu anlamaq üçün

nəyə fikir verməliyik? 
    Həyatını bu işə sərf etmiş Fəx-
rəddin Möhsünov qonağımızın bu
barədə suallarına aydınlıq gətirərək
deyir ki, quru meyvələrin keyfiyyəti
barədə ilk olaraq onların xarici gö-
rünüşü xəbər verir. Belə ki, yumşaq
və parlaq görünüşlü quru meyvələr
daha keyfiyyətli olur. Onun keyfiy-
yətini təsdiq edən digər cəhət budur
ki, təbiiliyi qorunaraq hazırlanmış
quru meyvələr həmin meyvəyə xas
olan ətrə malik olur. Əgər meyvədən
məhsul üçün qeyri-spesifik iy hiss
edilərsə, bu, məhsulun keyfiyyətsiz
və sağlamlıq üçün təhlükəli olduğunu
göstərir.
    Bəli, meyvəçiliyin şöhrəti ilə
özünü hələ yüz illər bundan əvvəl
təsdiq etmiş Ordubad həm də milli
məişət mədəniyyətimizin dəyərli
elementlərini özündə saxlayır. Keç-
mişdə olduğu kimi, müasir dövrdə
də bu qədim yurdumuzun sakinləri
bölgəyə xas ənənələri yaşadırlar.
Sevindirici haldır ki, bu gün Ordu-
badda onlarla ailə təsərrüfatı bu
ənənələri yaşadaraq öz dolanışıq-
larını təmin edirlər. Bu ilin muxtar
respublikamızda “Ailə təsərrüfatları
ili” elan olunması isə belə təsərrü-
fatların fəaliyyətini daha da geniş-
ləndirməsinə stimul verir. Biz isə
göstərdikləri xoş münasibətə, qonaq -
pərvərliyə və bizdə yaratdıqları zən-
gin təəssüratlara görə ev sahiblərinə
minnətdarlıq edib geri dönməyi qə-
rara alırıq. 
    Qədim məhəllələrin dar küçələri
ilə şəhərin mərkəzinə doğru irəli-
ləyərkən düşünürdüm ki, Ordubad
əbəs yerə “Azərbaycanın incisi”
adlandırılmayıb. Burada müasirliklə
yanaşı, keçmişdən qalanlar da qo-
runub yaşadılır. Adət-ənənələrdən
tutmuş qədim tikililərə qədər. Qo-
nağımızın da dediyi kimi, bu küçə-
lərdə Azərbaycanın keçmişinin bü-
töv bir mənzərəsini əks etdirən ma-
raqlı film çəkmək olar. 

Doğrudan da, bu diyar, əslində,
bütövlükdə bir tarixdir. Bu tarixi
yaşadanlar Ordubadın doğma yur-
duna bağlı sakinləri, şahidi isə
yaşı min illərə dayanan qocaman
çinarlardır. Bu diyara gəlib, şəhəri
başdan-başa əhatəsinə alan qoca
çinar ağaclarının təsirinə düşmə-
mək də mümkün deyil. Ordubad
çinarları ilə bağlı təəssüratlarımızı
isə siz dəyərli oxucularımızla növ-
bəti yazıda paylaşacağıq.

- Gülcamal TAHİROVA

Məşhur alanası, miyanpuru və sucuğu ilə
qədim Ordubad 

     Qədim diyarımız tarixən zəngin təsərrüfat ənənələri ilə seçilib. Bu
ənənələr içərisində isə meyvəçilik özünəməxsus yerə malikdir. Təsadüfi
deyil ki, meyvəçilikdən söz düşəndə ilk olaraq ağlımıza belə ənənələri ilə
məşhur olan Ordubad rayonu gəlir. Doğma Naxçıvanımızın bu bölgəsinə
üz tutan qonaqların rayona xas olan milli mətbəxə maraqları artdıqca bu
yurd yerinin meyvələrindən dadmaq və özləri ilə sovqat aparmaq istəyənlərin
sayı da çoxalır. Elə bu səbəbdəndir ki, bu yaxınlarda Bakıdan gələn
qonağım fürsət bilib Ordubadı gəzmək, daha çox təbii məhsulları, dünyada
şöhrət tapan meyvələri ilə tanış olmaq istəyirdi. Bayram günləri olduğu
üçün onun bu xahişini yerinə yetirməyi özümə borc bildim. Çünki biz
hamımız həm də Naxçıvanımıza gələn qonaqların bələdçisi olmalı, diyarımızı
hər yerdə tanıtmalı, təbliğ etməliyik. Ertəsi gün müasir Ordubad şəhərinin
çinarlı, kəhrizli qədim məhəllələrini gəzib, təmiz havasında sərinlik tapdıq. 

Qeydiyyat №: 575

Əlyazmalara cavab verilmir
və onlar geri qaytarılmır

ØßÐÃqapısı
Ünvan: AZ-7000,

Naxçıvan şəhəri, “Təbriz” küçəsi 1.

Telefonlar: Məsul katib: 545-62-47 
Şöbələr: 545-81-44, 545-51-18

Müxbirlər: 545-75-21, Faks: 544-52-52
E-mail: serqqapisi@nakhchivan.az

Nömrəyə məsul: Səbuhi Həsənov
Qəzet redaksiyanın kompüter mərkəzində yığılıb, səhifələnib və

Əcəmi NPB-də ofset üsulu ilə çap olunmuşdur.
7

Tiraj: 1495. Sifariş № 547
Baş redaktor:

MEHRİBAN SULTANOVA

Yurdumuzun nemətləri

    Ötən ay muxtar respublikanın Şərur,
Ordubad, Culfa və Sədərək rayonlarında
28 obyektin fövqəladə hallara hazırlıq
vəziyyəti yoxlanılmışdır. 8 təhlükə pо-
tensiallı оbyektdə texniki təhlükəsizliyə
əməl olunması yоxlanılmış, 6 müəssisədə
41 texnoloji nəqliyyat vasitəsi dövlət
qeydiyyatından keçirilmiş, 3 müəssisədə
12 texniki qurğu sınaqdan keçirilərək
texniki təhlükəsizlik sertifikatı ilə təmin
edilmiş, 4 müəssisədə 112 işçinin iştirakı
ilə texniki təhlükəsizliyin təmin olunması
üzrə maarifləndirmə işi aparılmışdır. 
    Naxçıvan şəhərindəki Heydər Əliyev
prospekti, 37 nömrəli ictimai yaşayış
binasında quraşdırılmış köhnə liftlərin
sökülməsi və yeniləri ilə əvəz olunması
zamanı təhlükəsizlik tədbirlərinə əməl
olunmasına nəzarət edilmişdir. Muxtar
respublikada radiasiya təhlükəsizliyinin
təmin edilməsi məqsədilə 6 tibb müəs-
sisəsində və Heydərabad Su Monitorinq

Laboratoriyasında yoxlamalar aparılmış,
tibb müəssisələri radioloji-gigiyenik pas-
portlarla təmin edilmişdir. 
    Mülki müdafiə işinin təşkili ilə bağlı
Naxçıvan Qaz-Turbin Elektrik Stansiya-
sında əməli məşğələ, Naxçıvan Beynəlxalq
Hava Limanında taktiki-xüsusi təlim ke-
çirilmiş, Naxçıvan Muxtar Respublikasının
mülki müdafiə və əhalinin mühafizəsi
planı 13 mərkəzi icra hakimiyyəti orqanı
ilə dəqiqləşdirilmişdir. 7 kateqoriya üzrə
109 rəhbər, komandir-rəis heyətinin mülki
müdafiəyə və fövqəladə hallara hazır-
lanması təmin edilmiş, 22 obyektdə 613
nəfərin iştirakı ilə maarifləndirici tədbir,
15 obyektdə mülki müdafiə qüvvələrinin
573 nəfər şəxsi heyəti ilə qrup məşğələsi
keçirilmişdir.
    Muxtar respublika ərazisində yanğın
təhlükəsizliyinin etibarlı təmin olunması
məqsədilə 141 obyektdə diqqətli, 176
obyektdə nəzəri, 11 obyektdə məqsədli

yoxlamalar, 31 obyektdə yanğına qarşı
maarifləndirici tədbirlər keçirilmişdir. 
    Taxıl biçini dövründə yanğın təhlü-
kəsizliyinin təmin olunması, sahələrin
biçindən sonra yandırılmaması istiqa-
mətində qabaqlayıcı tədbirlər görülmüş,
intensiv biçin aparılan yerlərdə yanğından
mühafizə bölmələrinin xidməti 11 yanğın -
söndürmə avtomobili vasitəsilə təşkil
edilmiş, kоmbaynların yanında gündəlik
оlaraq patrullar təyin olunmuşdur.
    Daşınmaz əmlakın icbari sığortası ilə
bağlı sahibkarlıq subyektlərində izahat
işləri aparılaraq, ümumilikdə, 92 obyektin
icbari sığortalanması təmin olunmuşdur.
Tikintidə təhlükəsizliyə nəzarət diqqət
mərkəzində saxlanılaraq Naxçıvan şəhə-
rində yeni tikilən 4 yaşayış binasının işçi
layihə sənədlərinə ekspertiza rəyi verilmiş,
1 inzibati binanın tikintisi ilə bağlı ərazidə
mühəndis-geoloji kəşfiyyat işləri aparıl-
mışdır. Tikinti və yenidənqurma işləri
aparılan 34 obyektə baxış keçirilərək
norma, qayda və standartlara uyğun apa-
rılmasına nəzarət olunmuşdur.

Naxçıvan Muxtar Respublikası 
Fövqəladə Hallar Nazirliyinin

mətbuat xidməti

Fövqəladə hallara hazırlıq diqqətdə saxlanılır
    Naxçıvan Muxtar Respublikası Fövqəladə Hallar Nazirliyi muxtar respublikada
mülki müdafiə, əhalinin və ərazilərin fövqəladə hallardan qоrunması, fövqəladə
halların qarşısının alınması və nəticələrinin aradan qaldırılması istiqamətində
qarşıya qоyulmuş vəzifələrin icrasını iyul ayında da davam etdirmişdir. 


